
ئیمڕۆ جەژنی قیامەتە و هەموو ساڵێك لەم ڕۆژەدا كەسوكار 
)باپیرە و داپیرە، ئامۆزاكان، مام و پورەكان، خاڵ و پورەكان( پێكەوە كۆدەبنەوە.

داپیرە وتی: »منداڵان خێرا بكەن، بڕۆن بۆ باخچەكە! كەشوهەوا خۆشە و 
دەرفەتەكە بقۆزنەوە. لەبیرتان نەچێت، ئیمڕۆ جەژنی قیامەتە!«

مازن و كامیلیا: »هێی، هێلكە!«

هەموو منداڵەكان دەم بە پێكەنین و بە هاواركردنەوە چوون بۆ باخچەكە و 
دەستیان كرد بە گەڕان بە دوای هێلكەدا!

نزار: »زۆر باشە! توانیم هێلكەیەكی گەورە بدۆزمەوە!«

كامیلیا سەبەتەكەی خۆی هەڵگرت و ورچەی خستە ناوییەوە.
كامیلیا: »ورچە ئاگای لە هێلكەكەم بێت.«

6



7

پاش ماوەیەك دەنگە دەنگ لەناو باخچەكەدا بەرزبۆوە.
- من هێلكەیەكم دۆزییەوە!
- ئەوە هێلكەیەكە لێرەدا!

هەمووان لەناو باخچەكەدا بە دوای ئەو هێلكانەدا دەگەڕێن، كە بە چاكی شاراونەتەوە.

لەناكاو و ناوەڕاستی باخچەكە و ژێر درەختێكی گەورەدا كامیلیا هێلكەیەكی شوكولاتی 
شكاوی بینی، كە جوجەڵەیەك لە تەنیشتیەوە بوو.

كامیلیا بە سەرسامییەوە هاواری كرد: »ئەوە چییە؟ خێرا وەرن و بڕوانن! 
ئەوە جوجەڵەیەكە، كە تازە لە هێلكەكەی هاتۆتە دەرەوە!«

مازن: »ئەمە ماقوڵ نییە، 
چونكە ئەو هێلكەیە لە شوكولاتە 
دروست كراوە! بڕوانە! ڕاستە 
ئەوە جوجەڵەیەكە لە تەنیشت 
هێلكەیەكی شوكولاتەی شكاوەوە!«

جوجەڵەكە باڵە بچكۆلەكانی خۆی 
ڕاوەشاند. كامیلیا: »دەچم بە 

داپیرە دەڵێم هێلكەی شوكولاتەش 
دەترووكێت! دڵنیام ئەو بەم شتە 

ئاشنا نییە.«

هەموو منداڵەكان پێكەوە بە خێرایی ڕایان كرد بۆ ماڵەوە.
لەبەر ئەوەی هەموو پێكەوە قسەیان دەكرد، هیچ كەسێك لێیان تێ نەگەیشت.

دابیرە: »لەسەرخۆ ئازیزەكانم، دەتانەوێت چێمان پێ بڵێن؟«
لەبەر ئەوەی كامیلیل جوجەڵەكەی دۆزیبووەوە، بۆیە ئەو كەوتە باسكردنی ڕووداوەكە.

باپیرە: »هێلكەی شوكولاتە ناتروكێ و جوجەڵەی لێ نایەتە دەرەوە. 
لەكوێ هێلكەكەتان دۆزییەوە؟«

                كامیلیا: »لە ژێر درەختە گەورەكەدا.«
                  باپیرە: »هم هم! منداڵان وەرن لەگەڵم.«



12

باپیرە پەیژەیەكی هەڵگرت و لەگەڵ منداڵەكان چوو بۆ لای درەختەكە.
نزار: »نازانم بۆچی باپیرە پەیژەیەكی هەڵگرتووە بۆ ئەوەی بە دوای هێلكەكەدا بگەڕێت؟!!«

كاتێك باپیرە گەیشتە لای درەختەكە، 
پەیژەكەی پێوە نا و بە وریاییەوە بە سەریدا سەركەوت.

باپیرە: »ئێستا دەبینم!«
منداڵەكان هاواریان كرد: »چی دەبینی باپیرە؟«

باپیرە: »هێلانەیەك!«   
ئەمین: »هێلكەی شوكولاتەی تیادایە؟«

باپیرە: »نەخێر!«     
كامیلیا: »كەواتە جوجەڵەی تیادایە!«

باپیرە: »بەڵێ، پێموایە جوجەڵەكە پێش ئەوەی گەورە بێت هەوڵی داوە بفڕێت و 
كەوتۆتە خوارەوە و لە نزیك هێلكەی شوكولاتەكە گیرساوەتەوە. 
لەوانەیە كاتی كەوتنە خوارەوە هێلكە شوكولاتەكەی شكاندبێ«

باپیرە هاتەخوارەوە و جوجەڵەكەی هەڵگرت و بە پەیژەكەدا سەركەوتە سەرەوە و 
بە نەرمونیانی جوجەڵەكەی خستەوە ناو هێلانەكە.

باپیرە: »هیوادارم ئازاری پێ نەگەیشتبێ! دڵنیام جاری داهاتوو وریا دەبێت!«

فەوزییە هاواری كرد: »ئەمە هێلكەیەكی ترە!«

منداڵەكان دەستیان كردەوە بە گەڕان بە دوای هێلكەدا و 
هەر یەكێك لەناخی خۆیدا ئاواتەخواز بوو جوجەڵەیەكی تر بدۆزێتەوە!

پاش كاتژمێرێك و دوای ئەوەی گشت هێلكەكان
   دۆزرانەوە، منداڵەكان دەستیان كرد بە خواردنیان.

         باپیرە: »وریابن! نەخۆش نەكەون.
      باشترە هەندێك هەڵ بگرن بۆ سبەینێ.«

كامیلیا: »باشە، بەڵام دەمانەوێ بزانین جوجەڵەیان تیادایە، یاخود نا.«

